ՀԻՄՆԱՎՈՐՈՒՄ
<<Հայաստանի Հանրապետության տարածքային կառավարման նախարարության միգրացիոն պետական ծառայության <<Հայաստանի Հանրապետության տարածքային կառավարման նախարարության միգրացիոն պետական ծառայության և ՄԱԿ-ի փախստականների գծով գերագույն հանձնակատարի հայաստանյան գրասենյակի միջև կնքված ենթահամաձայնագրերի շրջանակներում հատկացվող ֆինանսական աջակցություն>> ծրագրի արտաբյուջետային հաշվի միջոցների ծախսման 2012 թվականի նախահաշիվը հաստատելու, Հայաստանի Հանրապետության 2012 թվականի պետական բյուջեում և Հայաստանի Հանրապետության կառավարության 2011 թվականի դեկտեմբերի 22-ի N 1919-Ն որոշման մեջ ցուցանիշներում փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծի ընդունման անհրաժեշտության վերաբերյալ
1. Իրավական ակտի անհրաժեշտությունը /նպատակը

ՄԱԿ-ի փախստականների գծով գերագույն հանձնակատարի հայաստանյան գրասենյակը (ՄԱԿ ՓԳՀ) իր առաքելության շրջանակներում իրավական, սոցիալական և ֆինանսական շարունակական աջակցություն է ցուցաբերել ՀՀ կառավարությանը ապաստան հայցողների և փախստականների հիմնախնդիրների լուծման հարցերում: Նշված խնդիրների լուծման նպատակով ՄԱԿ ՓԳՀ-ն առանձին ենթահամաձայնագրեր է կնքում ՀՀ ՏԿՆ միգրացիոն պետական ծառայության հետ: Այդ ենթահամաձայնագրերն ուղղված են ապաստան հայցողների և փախստականների իրավական պաշտպանությանն ու խորհրդատվությանը, փախստականների կողմից ՀՀ քաղաքացիության ձեռքբերման աջակցությանը, հասարակության մեջ փախստականների ինտեգրմանը, նրանց սոցիալական աջակցության և այլ խնդիրների լուծմանը:
2. Ընթացիկ իրավիճակը և խնդիրները

ՀՀ ՏԿՆ միգրացիոն պետական ծառայության և ՄԱԿ ՓԳՀ-ի միջև ենթահամաձայնագրերի շրջանակներում ծառայության կողմից իրականացվում են ապաստան հայցողների և բռնագաղթված անձանց իրավական, սոցիալական պաշտպանությանը ուղղված շարունակական ծրագրեր: 




Նշված ծրագրերը իրականացնելու համար ՄԱԿ-ի փախստականների գծով գերագույն հանձնակատարի հայաստանյան գրասենյակի և Միգրացիոն պետական ծառայության փոխադարձ համաձայնությամբ 2012 թվականին նախատեսված ընդհանուր ծախսերից ծառայության արտաբյուջետային հաշվին է փոխանցվում 15819,8 հազ.դրամ ներքոհիշյալ աշխատանքները իրականացնելու համար.


Աշխատանք վարձատրության գումարը նախատեսված է ՄԱԿ ՓԳՀ-ի համաձայնությամբ Միգրացիոն պետական ծառայության պետի և նախատեսված աշխատողների (թարգմանչուհի – 1, հաշվետար – 1, վարորդ - 2) միջև կնքված պայմանագրով աշխատողներին վճարելու համար: Նշված աշխատողները չեն համարվում ծառայության աշխատակիցներ, նրանք տարբեր հարցերով օգնում են ՀՀ-ում ապաստան հայցողներին և բռնագաղթվածներին, օժանդակում են նրանց սոցիալական և իրավական պաշտպանվածության բարձրացմանը:



Արտասահմանյան գործուղումների ծախսերը նախատեսված են ծառայության համապատասխան ստորաբաժանումների աշխատակիցներին միջազգային սեմինարներին, քննարկումներին մասնակցելու համար:





Նյութեր ծախսային հոդվածով հատկացված գումարները նախատեսված է պայմանագրային աշխատակիցներին գրասենյակային սարքավորումներով և նյութերով, ինչպես նաև ավտոմեքենաներին վառելանյութով ապահովելու համար:

Մասնագիտական ծառայություններ ծախսային հոդվածով հատկացված գումարները նախատեսված են երկու տարբեր ծառայություններ ձեռք բերման համար
 - նոր փախստականի կարգավիճակ ստացած փախստականների ինտեգրման հարցերով հետազոտություններ
,








- 1988-1992թթ. Ադրբեջանից բռնագաղթված փախստականներին նատուրալիզացիայի հարցերով հետազոտություններ:





Նշված ծառայությունները խիստ մասնագիտական են և տարբեր հարցերի հետազոտություններ են և առանձին-առանձին չեն գերազանցում <<Գնումների մասին>> ՀՀ օրենքով նախատեսված գնումների բազային միավորը, այդ պատճառով նպատակահարմար է ծառայությունները ձեռք բերել բանակցային ընթացակարգով առանց գնման հայտարարության:
Տեղեկատվական ծառայություններ ծախսային հոդվածով հատկացվող գումարները նախատեսված են ՀՀ-ում ապաստան հայցողների և բռնագաղթվածների համար տպագրությունների, հրապարակումների, քարոզչությունների իրականացմանը:
Աշխատակազմի ուսուցման, մասնագիտական զարգացման ծառայությունների ձեռք բերման ծախսերը նախատեսված են Միգրացիոն պետական ծառայության աշխատակազմի համապատասխան ստորաբաժանումների աշխատակիցների և <<Հատուկ կացարան>> ՊՈԱԿ-ի համապատասխան աշխատակիցների, ովքեր հիմնականում աշխատում են ՀՀ-ում ապաստան հայցողների հետ, նրանց մասնագիտական վերապատրաստման և գիտելիքների զարգացման համար: 











Դրանից բացի նախահաշվի ծախսերը նպատակաուղղված են հոգալու այն ապաստան հայցողների կեցության ծախսերը, որոնք ստացել են փախստականի կարգավիճակ, սակայն այլ հնարավորություն չունենալու պատճառով շարունակում են բնակվել <<Հատուկ կացարան>> ՊՈԱԿ-ոմ: Նշված ֆինանսական աջակցությունով իրականացվում է նաև Ադրբեջանից բռնագաղթված անձանց մասին <<Համակարգչային կենտրոն>> ՊՈԱԿ-ում պահվող անկետաների և նրանցում առկա փաստաթղթերի լուսապատճենների ստացման, տվյալների շտեմարանում պահպանման (թվայնացման) ծրագրային համակարգի մշակման և ներդրման աշխատանքները:
2012 թվականի ընթացքում ծրագրով նախատեսվող ծառայությունների, աշխատանքների և ապրանքների ձեռք բերման նպատակով կանցկացվեն մրցույթներ և կկնքվեն պայմանագրեր` ՀՀ գնումների մասին օրենսդրությանը համապատասխան:
3. Տվյալ բնագավառում իրականացվող քաղաքականությունը

ՄԱԿ ՓԳՀ-ի հետ կնքվելիք ենթահամաձայնագրերի շրջանակներում իրականացնել ապաստան հայցողների և փախստականների իրավական, սոցիալական պաշտպանությանն ուղղված առանձին ծրագրեր:

4. Կարգավորման նպատակը և բնույթը
Սույն նախագծով ուժեղացնել ապաստան հայցողների և փախստականների սոցիալական պաշտպանվածությունը, աջակցել ՀՀ քաղաքացիություն ձեռք բերմանը և հասարակության մեջ ինտեգրմանը:

5. Նախագծի մասին գործընթացում ներգրավված  ինստիտուտները և անձինք

Նախագծի մշակման գործընթացին ներգրավված է միգրացիոն պետական ծառայությունը: 
6. Ակնկալվող արդյունքը
Այսպիսով, սույն իրավական ակտի ընդունմամբ կբարձրացվի ՀՀ-ում ապաստան հայցողների և փախստականների իրավական, սոցիալական պաշտպանվածությունը:

ՀՀ ՏԿՆ միգրացիոն պետական                                                                     ծառայության պետ






Գ.ԵԳԱՆՅԱՆ

